
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Бюджетнöй процесс регулируйтан да Россия Федерацияса торъя законодательнöй актъяс Россия Федерацияса бюджетнöй законодательстволы лöсялöмöдз вайöдан юкöнын Россия Федерацияса бюджетнöй кодексö вежсьöмъяс пыртöм йылысь" Федеральнöй оланпаслöн 1 статьяö вежсьöмъяс пыртöм йылысь" 458339-4 №-а федеральнöй оланпас бала йылысь

 "Бюджетнöй процесс регулируйтан да Россия Федерацияса торъя законодательнöй актъяс Россия Федерацияса бюджетнöй законодательстволы лöсялöмöдз вайöдан юкöнын Россия Федерацияса бюджетнöй кодексö вежсьöмъяс пыртöм йылысь" Федеральнöй оланпаслöн 1 статьяö вежсьöмъяс пыртöм йылысь" 458339-4 №-а федеральнöй оланпас бала ("дыр кадся торъя мога уджтасъяс" кывъяслысь вежöртас стöчмöдöм йылысь), мый пыртöма Ленинградскöй обласьтса Законодательнöй собраниеöн, Коми Республикаса Государственнöй Сöвет шуис: 
1. Ошкыны "Бюджетнöй процесс регулируйтан да Россия Федерацияса торъя законодательнöй актъяс Россия Федерацияса бюджетнöй законодательстволы лöсялöмöдз вайöдан юкöнын Россия Федерацияса бюджетнöй кодексö вежсьöмъяс пыртöм йылысь" Федеральнöй оланпаслöн 1 статьяö вежсьöмъяс пыртöм йылысь" 458339-4 №-а федеральнöй оланпас баласö подувъяс серти, мый гижöма оланпас бала вылö отзывын (вайöдсьö).
2. Мöдöдны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаса Бюджет да вот комитетö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Федерация Сöветса членъяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы.

3. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса Веськöдлысь                          М.Д. Истиховская

Сыктывкар

2007 вося октябр 25 лун

IV-2/59 №
Коми Республикаса

Государственнöй Сöветлöн

2007 во октябр 25 лунся

IV-2/59 №-а Шуöм дорö
содтöд

"Бюджетнöй процесс регулируйтан да Россия Федерацияса торъя законодательнöй актъяс Россия Федерацияса бюджетнöй законодательстволы лöсялöмöдз вайöдан юкöнын Россия Федерацияса бюджетнöй кодексö вежсьöмъяс пыртöм йылысь" Федеральнöй оланпаслöн 1 статьяö вежсьöмъяс пыртöм йылысь" 458339-4 №-а федеральнöй оланпас бала вылö
ОТЗЫВ

Сетöм федеральнöй оланпас балаыслöн коланлуныс сыын, мый быть колö бырöдны "Бюджетнöй процесс регулируйтан да Россия Федерацияса торъя законодательнöй актъяс Россия Федерацияса бюджетнöй законодательстволы лöсялöмöдз вайöдан юкöнын Россия Федерацияса бюджетнöй кодексö вежсьöмъяс пыртöм йылысь" 2007 во апрель 26 лунся 63-ФЗ №-а Федеральнöй оланпас примитöмкöд йитöдын законодательствоын артмöм лöсявтöмторъяссö.
Торйöн кö, тайö Федеральнöй оланпасöн "дыр кадся торъя мога уджтасъяс" кыввежöртас пыртöмыс вермас сьöктöдны программно-целевöй планируйтан юкöнын федеральнöй шöрин, Россия Федерацияса субъект да муниципальнöй юкöн костын йитöдъяссö воясöн нин артмöм правовöй веськöдлöмсö кыдзи мутас социальнöя да экономика боксянь сöвмöдöмын тöдчана экономическöй инструмент. А тайö процессас быд участвуйтысьöн дыр кадся уджтаслысь збыльмöдан кадколаст урчитöмыс торкас найöс сöвмöдан öтувъя методикасö да бюджетнöй процесскöд йитöдсö.

Федеральнöй, республиканскöй да муниципальнöй торъя мога уджтасъяс, кутшöмъяс лоöны Коми Республикаöс экономика боксянь да социальнöя сöвмöдан могъяс олöмö пöртан бур механизмöн, сетöны позянлун öтвылысь решитны экономика да социальнöй юкöнса мытшöдъяс. На отсöгöн позьö могсö бöрйыны восьсöн да подулалöмöн, кывкöртöдъясö воöдчигöн колана дырйи корны государствосянь уна сикас отсöг.
Торъя могъяс збыльмöдöм вылö туйвизь, "ресурсъяс планируйтöмсянь" "кывкöртöдъяс планируйтöмö" вуджöм содтöны  стратегическöй социальнöй да экономика могъяс решитігöн программно-целевöй методлысь тöдчанлунсö да кыпöдöны коланлунсö да кыввежöртасъясöн стöча вöдитчöмын ыджыд корöмъяссö.   
Тайö висьталöмсö тöд вылын кутöмöн Коми Республикаса Государственнöй Сöвет ошкö оланпас баласö.

Такöд тшöтш лыддям коланаöн оланпас бала помöдз лöсьöдігöн  кутны тöд вылын татшöм пасйöд.

Оланпас балаын 1 статьяса 5 пунктлысь дас кыкöд абзац гижны тадзи:

"4. Федеральнöй (региональнöй) торъя мога уджтас серти позьö сетны Россия Федерацияса субъектлöн бюджетлы (меставывса бюджетлы) татшöм жö региональнöй (муниципальнöй) торъя мога уджтасъяс олöмö пöртöм вылö субсидияяс.".
